
<<ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2014 ԹՎԱԿԱՆԻ ՕԳՈՍՏՈՍԻ 14-Ի N 883-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
                                                                                                         
Անհրաժեշտությունը` <<Հայաստանի Հանրապետության կառավարության 2014 թվականի օգոստոսի 14-ի N 883-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունումը պայմանավորված է ՀՀ կառավարության 14.08.2014թ. <<Պետական-մասնավոր գործընկերության հետագա զարգացմանն ուղղված` Հայաստանի խմելու ջրի ոլորտի բարեփոխումների գործողությունների ծրագիրը հաստատելու մասին>> N883-Ն որոշման հավելվածի 4-րդ կետի 4-րդ սյունակում նշված ժամկետը փոխելու անհրաժեշտությամբ, հիմք են ընդունվել նաև ՀՀ կառավարության 2014 թվականի դեկտեմբերի 4-ի <<Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին>> N 1346-Ն որոշման 1-ին, 2-րդ և 3-րդ կետերը:

Ընթացիկ իրավիճակը և խնդիրները` ՀՀ կառավարության 14.08.2014թ. N 883-Ն որոշման հավելվածի 4-րդ կետում նշված է, որ 2015 թվականի մայիս ամսին ՀՀ կառավարություն պետք է ներկայացվի <<Վարձակալ ընկերության ընտրության փաստաթղթերի փաթեթին հավանություն տալու մասին>> ՀՀ կառավարության որոշման նախագիծ: Նշված փաստաթղթերի փաթեթը պետք է մշակի վարձակալի ընտրության գործընթացների անցումային խորհրդատուն, որի  ընտրության մրցույթն իրականացվել է հաշվի առնելով Վերակառուցման և զարգացման եվրոպական բանկի համապատասխան ընթացակարգերը: Ներկայումս Վերակառուցման և զարգացման եվրոպական բանկի ծրագրերի շրջանակներում իրականացվում է անցումային խորհրդատուի պայմանագրի կնքման գործընթացը: Այնուհետ` Վերակառուցման և զարգացման եվրոպական բանկի կողմից կնախապատրաստվի համապատասխան դրամաշնորհային համաձայնագիր (որի հավելված կհանդիսանա պայմանագիրը) և կներկայացվի ՀՀ ֆինանսների նախարաւություն` սահմանված կարգով ընթացք տալու համար:       
Տվյալ բնագավառում իրականացվող քաղաքականությունը` խմելու ջրի ոլորտում իրականացվող բարեփոխումների շրջանակներում պետական-մասնավոր գործընկերության զարգացման ապահովում` միջազգային մասնավոր կառավարչի` վարձակալի ներգրավմամբ:

[bookmark: _GoBack]Կարգավորման նպատակը և բնույթը` ՀՀ կառավարության որոշման նախագծով հստակեցվում է վարձակալի ընտրության փաստաթղթերի փաթեթի ներկայացման ժամկետը: 
Նախագծի մշակման գործընթացում ներգրավված ինստիտուտները և անձինք` ՀՀ կառավարության որոշման նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից օգտագործվող գույքը վարձակալությամբ փոխանցման` վարձակալի ընտրության գործընթացի կազմակերպում: 




ՀՀ ԳՆ ջրային տնտեսության պետական կոմիտեի նախագահ 
Արամ Հարությունյան

